
Kudala, uNkulunkulu wathumela 
ingilosi uGabrieli kuntombi 
epheleleyo engumJuda, 
uMaria. 



Wamtshela wathi, “Uzakukhulelwa 
ngendodana njalo uzambiza 
ngokuthi nguJesu.  Uzakubizwa 
kuthiwa yiNdodana yalowo 
oNgaphezulu. Uzabusa 
kuzekubenini lanini.”



“Kuzakwenzakala njani 
lokhu?” yabuza intombazana. 
“Angikahlangani lendoda.” 
Ingilosi yasimtshela uMaria 
ukuthi umntwana 
uzakuvela 
kuNkulunkulu. 
Akusoze 
kwabalobaba 
ongumuntu.



Ingilosi yatshela uMaria ukuthi 
umzawakhe uElizabethi uzakhulelwa 
abe lomntwana 
loba esegugile 
enjeyana. Lokho, 
kwabayisimangaliso 
impela. Ngalokho 
uMaria 
wavakatshela 
uElizabethi. 
Bamdumisa 
uNkulunkulu.



UMaria 
wayezatshadwa 
yindoda okwakuthiwa 
nguJosefa. UJosefa 
wadana kakhulu 
lapho esaziswa 
ukuthi uMaria 
ukhulelwe. 
Wacabanga 
ukuthi kungabe 
kungeyinye indoda 
eyayingubaba 
wengane.



Ephutshweni, uNkulunkulu 
wathumela ingilosi yakhuluma 
loJosefa imtshela ukuthi 
umntwana lo yiNdodana 
kaNkulunkulu. UJosefa 
kwakumele angcedise uMaria 
ukugcina umntwana.



UJosefa wayemthemba uNkulunkulu njalo
emhlonipha. Wayehlonipha lemthetho yaselizweni
labo. Ngenxa yomthetho, 
yena loMaria basuka
elizweni labo, 
eBethilehema, 

ukuyobhadala imithelo yabo.



UMaria 
wayeselungele 
ukwamukela 
ingane.



Kodwa uJosefa 
wehluleka ukuthola 
indlu yokubelethela. 

Zonke izindlu 
zezihambi 

zasezigcwele.



Ekucineni uJosefa wacina ethola isibaya. Kulapho 
uJesu azalelwa khona. Bamgoqela

ngamalembu bambeka
emkolweni

wokudla
kwezifuyo.



Maduzane, abelusi babegcine izifuyo zabo ezileleyo.  
Ingilosi yeNkosi yazibonakalisa kibo 

yabatshela indaba 
ezimnandi.



“Namhla lizalelwe uMsindisi endlini kaDavida yena
onguKristu iNkosi. Lizamfumana

umntwana elele egoqelwe

ngamalembu
esibayeni.”



Masinyane kwaqhamuka ixuku lebandla 
lasezulwini kanye lengilosi zidumisa 
uNkulunkulu zisithi, ...



... “Inkazimulo kuNkulunkulu phezulu 
kwaphezulu, emhlabeni ukuthula 
ebantwini abathokozelwa nguye.”



Abelusi basuka masinyane baya 
esibayeni. Bathi sebembonile 
balandisa ilizwi mayelana ngalokho 
abakutshelwe zingilosi ngoJesu.



Emva kwamalanga angamatshumi 
amane, uJosefa loMaria  

bahambisa uSane
ethempelini

eJerusalema.
Kwakukhona indoda 

okwakuthiwa
nguSimiyoni,

yadumisa
uNkulunkulu

ngenxa yoSane,
uAnna owayesegugile

njalo eyisisebenzi
seNkosi, wabonga
laye ngokunjalo.



Bobabili babekwazi ukuthi uJesu 
wayeyiNdodana kaNkulunkulu, 

uMsindisi owayethenjisiwe. 
UJosefa wasenikela

inyoni ezimbili. Lokhu 
kwakungumnikelo 

owawusemthethweni 
kaNkulunkulu ukuba

bonke abantu
abangabayanga
bakulethe nxa

bezonikela usane
eNkosini.



Ngemva 
kwesikhathi, 
inkanyezi 
eqakathekileyo 
yakhokhela 
iZazi 

zeMpumalanga elizweni 
laseJerusalema. “Ungaphi 
lowo ozalelwe ukuba yiNkosi 
yamaJuda?” zabuza. “Size 
ukuZomkhonza.”



Inkosi uHerodi yakuzwa 
lokhu okweZazi. 
Ngokukhathazeka, 
wabacela ukuthi 
bamtshele lapho 
abazafumana khona 
uJesu. “Ngifuna 
ukuMkhonza, lami,” 
kwatsho uHerodi. 
Wayeqamba amanga. 
UHerodi 
wayefuna 
ukumbulala 
uJesu.



Inkanyezi yasikhokhela iZazi 
kuyokanye indlu lapho uMaria 
loJosefa loSane ababekhona. 
Baguqa bedumisa, izihambi 
lezi zamkhunga uJesu izipho 

eziligugu zegolide 
lempepha lemure.



UNkulunkulu 
wasexwayisa iZazi 
ukuthi zibuyele ngendlela 
efihlekileyo. uHerodi
wayethukuthele kakhulu.



Ngokufuna ukubulala 
uJesu, umbusi lo olomoya 
omubi wabulala bonke 
osane abangabafana 
eBhethilehema.



Kodwa uHerodi 
wehluleka ukubulala 
iNdodana kaNkulunkulu! 
Exwayisiwe ephutsheni, 

uJosefa wathatha 
uMaria loJesu wabasa 

endaweni evikelekileyo 
eGibhithe.



UHerodi wathi esifa 
uJosefa waphenduka 
loMaria loJesu 
bevela eGibhithe. 

Bahlala edolobheni 
elincane laseNazaretha, 
eduze lolwandle lwaseGalile.



Ukuzalwa kukaJesu

Indaba evela elizwini likaNkulunkulu, iBhayibhili

itholakala ku

UMathewu 1-2, ULukha 1-2

“Isango lamazwi akho lunika ukukhanya.” 
Amahubo 119:130



Isiphetho



Indaba leyi eyeBhayibhili isitshela ngokubukeka 
kukaNkulunkulu owasidalayo njalo ofuna wena ubemazi.

UNkulunkulu uyakwazi ukuthi senze izinto ezimbi, 
lezo azibiza ngokuthi yizono.  Umjeziso wesono yikufa, kodwa 

uNkulunkulu uyakuthanda kakhulu okokuthi Wakuthumela iNdodana 
yakhe, yona eyiyo yodwa, uJesu, ukuze afele esiphambanweni 

ejeziselwa izono zakho. UJesu wasevuka kwabafileyo wahamba ekhaya 
eZulwini! Nxa ukholwa kuJesu njalo umcele ukuba akuthethelele izono 

zakhe, Uzakwenza lokho! Uzabuya ahlale ngakuwe, 
lawe uzahlala Laye ngokunaphakade.

Nxa ukholwa ukuthi lokhu kuliqiniso, tshono lokhu kuNkulunkulu:
Kuwe Jesu, ngiyakholwa ukuthi UnguNkulunkulu, njalo wabangumuntu 
ukuze ufele izono zami njalo kathesi Uyaphila ngokunjalo.  Ngicela 

ungene enhlizweni yami ungithethelele izono zami, ukuze ngibe lempilo 
entsha kathesi, kwelinye ilanga ngihambe ngiyokuba Lawe 

ngokunaphakade. Ngiyacela ukuba ungingcedise ngiKuhloniphe 
ngiKuphilele njengomntwana Wakho.  Amen.

Funda iBhayibhili njalo ukhulume loNkulunkulu 
nsukuzonke!  Johane 3:16

